
Rhagair

ANNWYL YMGEISYDD,

Rydym yn falch iawn eich bod yn ystyried
ymuno a’n tim yma yn Urdd Gobaith Cymru.
Mae hon yn swydd allweddol wrth arwain
ein strategaethau cyfathrebu, marchnata

a materion cyhoeddus, gan chwarae rhan
flaenllaw yn hyrwyddo llais y mudiad yng
Nghymru ac ar lwyfan rhyngwladol.

Bydd y rél hon yn apelio at unigolyn profiadol,
blaengar a brwdfrydig sy’n meddu ar sgiliau
cyfathrebu rhagorol, gallu strategol cryf, ac
angerdd dros ein cenhadaeth.

Rydym yn edrych ymlaen at dderbyn eich cais.

YN GYWIR,

SIAN LEWIS,
PRIF WEITHREDWR

Ein Cefndir

Mae Urdd Gobaith Cymru yn fudiad leuenctid
Gwirfoddol Cenedlaethol & dros 160,000 yn
ymwneud gyda’r Urdd yn flynyddol rhwng

8 a 25 mlwydd oed. Ers 1922, rydyn ni'n darparu
cyfleoedd i blant a phobl ifanc fwynhau
profiadau trwy gyfrwng y Gymraeg a fydd

yn eu galluogi i wneud cyfraniad cadarnhaol

yn eu cymunedau.

Wedi cynnig profiadau gwerthfawr i fwy na
4 miliwn o blant a phobl ifanc yng Nghymru
drwy feysydd Chwaraeon, Celfyddydol, Preswyl,
Dyngarol, Cymunedol ac Awyr Agored,
Rhyngwladol, Prentisiaethau a Gwirfoddol;
rydym wedi meithrin cenedlaethau o ferched a
dynion ifanc i fod yn falch o’'u gwlad, yn agored
i'r byd ac yn ymgorfforiadau o’n hiaith a'n
diwylliant, yn ogystal &8 meddu ar y gwerthoedd
byd-eang y parchir yng Nghymru.

Rydym yn parhau i wasanaethu ein cynulleidfa
graidd, ond yn cydnabod yr angen a’r awydd
i estyn allan ymhellach i'r sawl sydd wedi eu
tangynrychioli gan gynnwys plant a phobl ifanc
o ardaloedd difreintiedig , dysgwyr, pobl ifanc o
gefndiroedd leiafrifoedd ethnig, ag anableddau
ac sy’'n perthyn i'r gymuned LHDTC+. Mae ein
strategaeth URDD | BAWB yn ein harwain
ar y gwaith yma.

Nid oes ei thebyg yn y byd ac rydym yn cael
ein cydnabod yn rhyngwladol am arwain y
ffordd yn narpariaeth ieuenctid llwyddiannus
drwy iaith leiafrifol. Mae effaith ein gwaith yn
sicrhau bod plant a phobl ifanc yn ymestyn
eu gorwelion a chynyddu eu hunan hyder.

Heddiw, yr Urdd yw’r cyflogwr mwyaf
drwy’r laith Gymraeg yn vy trydydd sector yng
Nghymru gyda gweithlu o 416 yn ogystal a
throsiant blynyddol o £20M (74% ohono’n
cael ei gynhyrchu’'n fewnol). Mae’r Urdd yn
creu gwerth economaidd o £45M yng
Nghymru, gyda phob £1 o incwm a dderbynnir
gan vy sefydliad yn creu gwerth economaidd
o0 £2.29 (Arad 2023).

Ein Strategaeth

Ein nod ers y cychwyn cyntaf yw dod a’r
Gymraeg yn fyw i blant a phobl ifanc Cymru,
a gyda chynllun y Llywodraeth i gyrraedd
miliwn o siaradwyr Cymraeg erbyn 2050,
rydyn ni'n falch iawn o gefnogi’r uchelgais
hwn gyda’'n gwaith.

Ein hamcanion strategol
am vy 5 mlynedd nesaf yw
canolbwyntio ar y canlynol:

« UrddiBawb

- cynnig darpariaeth gyson

a theg sy’'n croesawu amrywiaeth
e Ein cynnig

- sy’n apelgar, cyfoes ac yn hyblyg

« Ein gwirfoddolwyr
-y llwybrau cefnogi ac uwchsgilio

e Ein gweithlu

- sy’'n gymwys, hyblyg a chynhwysiol
e Ein hamgylchedd

- Urdd sy’n amgylcheddol gyfrifol

* Ein heiddo
- sy’n apelgar ac yn addas at anghenion
y dyfodol

e | ddarllen ein Cynllun Strategol
yn llawn cliciwch yma.

Ein Gwerthoedd

Cefnogi:
+ Ein haelodau
e Y defnydd o’r Gymraeg
* Lles plant a phobl ifanc

* Ein Gwirfoddolwyr

¢« Ein staff
Parchu:
* Yriaith

e Pob amrywiaeth a gallu
e Ein gilydd
* Ein diwylliant a diwylliannau eraill

* Ein gwahaniaethau

Ymbweru:

e  Dros Gymru a’'n pobl
« | wneud gwahaniaeth

« Bod yn ddyngarol wrth eraill


https://indd.adobe.com/view/808b24bd-4202-401d-8a18-f559a1ad6f20

Manteision Gweithio i'r Urdd

Mae gweithio i'r Urdd yn brofiad unigryw. Yn weithle ble mae 98% o staff yn dod ymlaen
gyda’u cydweithwyr, 97% yn teimlo balchder o weithio i'r mudiad ac 97% yn mwyhau
eu swyddi; mae’r teimlad o berthyn a diwylliant gweithio cadarnhaol yn amlwg yma.

Eich Llesiant;

Cynllun gweithio oriau hyblyg

25 Diwrnod o wyliau (gan godi i

28 diwrnod ar ol 5 mlynedd o wasanaeth
a 33 diwrnod wedi 10 mlynedd) a Gwyl
Banc yn ychwanegol pan mae’n disgyn

Diwrnod Gwyliau ychwanegol i
dy Ben-Blwydd

Diwrnod gwyliau ychwanegol
Anrhydeddus Dydd Gwyl Dewi

Wedi 6 mis o wasanaeth, Diwrnod
gwyliau ychwanegol i dy lechyd a Lles

Fforwm Staff gyda chynrychiolwyr o
phob adran i drin a thrafod materion
cyfoes o fewn y mudiad

Eich lechyd:

Cynllun Cefnogi lechyd a Lles Staff Ile
ceir mynediad i wasanaeth cwnsela,
meddygol ac chyngor cyfreithiol

a chyllidol yn rhad ac am ddim 24/7

Cynllun Aberthu Cyflog seiclo
i’r gwaith hyd at £3,000

Prawf Llygaid am ddim

Disgownt oddi ar aelodaeth gym
a nwyddau iechyd, lles a ffitrwydd

Eich Lles Ariannol:

Yswiriant Bywyd gwerth 3 gwaith
eich cyflog

Cynllun pensiwn 6%

Byddwn yn talu am eich aelodaeth
proffesiynnol ynghlwm a gofynion eich swydd

Disgownt hael i staff ar nwyddau siop

yr Urdd, gwyliau yn y gwersylloedd,
gweithgareddau cymunedol a chwaraeon,

a thocynnau i'r Eisteddfod a’'r Cwmni Theatr

Disgownt oddi ar siopau a nwyddau
brandiau mawr



Gwybodaeth Allweddol
am vy swydd

Teitl y Swydd: Cyfarwyddwr Cyfathrebu, Marchnata a Materion Cyhoeddus

Lleoliad: Caerdydd (gweithio hybrid - disgwylir presenoldeb o 3 diwrnod yn y swyddfa)
Adran: Cyfathrebu a Marchnata

Cyflog: £62,996 - £72,223 y flwyddyn

Oriau Gwaith: Llawn amser (35 awr yr wythnos)

Cytundeb: Parhaol

Yn atebol i: y Prif Weithredwr

Rheoli: Tim Cyfathrebu a Marchnata (5 aelod)

Prif Bwrpas y Swydd Prif Ddyletswyddau a Chyfrifoldebau

Fel aelod o’'r Uwch Dim
Rheoli, byddwch yn arwain
ar strategaethau cyfathrebu,
marchnata a materion
cyhoeddus Urdd Gobaith
Cymru. Byddwch yn sicrhau
bod neges, llais a delwedd

y Mudiad yn gyson, yn
berthnasol ac yn adlewyrchu
gwerthoedd craidd yr Urdd,
gan godi proffil y sefydliad.
Byddwch yn cydweithio’n
agos a'r Prif Weithredwr ar
waith dylanwadu a pholisi
cyhoeddus, a byddwch yn
gyfrifol am arwain a rheoli
tim creadigol a strategol.

Cyfathrebu Strategol

Arwain ar ddatblygu a gweithredu strategaeth
gyfathrebu gynhwysfawr - yn fewnol ac yn allanol.

Datblygu, arwain a monitro prosiectau cyfathrebu
cenedlaethol yr Urdd.

Cydlynu negeseuon corfforaethol, ymateb i'r
cyfryngau, a rheoli cyfathrebu mewn argyfwng

Sicrhau cynnwys creadigol, deniadol ac yn
unol a llais a brand y mudiad.

Cryfhau partneriaethau ym maes cyfathrebu
er mwyn ehangu dylanwad a chyrhaeddiad.

Gwarchod a datblygu brand, llais, a hunaniaeth
weledol yr Urdd.

Sicrhau bod pob cyfathrebiad yn adlewyrchu
gwerthoedd, cenhadaeth a chynhwysiant.

Marchnata

Arwain ar ddatblygu a gweithredu strategaeth
marchnata cenedlaethol.

Cefnogi adrannau’r Urdd drwy ymgyrchoedd
wedi'u teilwra.

Sicrhau presenoldeb cadarnhaol ar sianeli digidol,
gan gynnwys cyfryngau cymdeithasol a gwefan.

Cydweithio & thimau mewnol i greu cynnwys
perthnasol a chyfoes.

Arwain ar hyfforddiant staff mewn
marchnata a chyfathrebu.

Materion Cyhoeddus a Dylanwadu

* Cyd-weithio gyda’r Prif Weithredwr i

weithredu strategaeth materion cyhoeddus.

» Datblygu a chynnal perthnasau cryf gyda
rhanddeiliaid allweddol - gwleidyddion,
gweision sifil a phartneriaid.

* Arwain a chydweithio gyda’r Pennaeth
Polisi i ymateb i ddatblygiadau polisi
a deddfwriaeth.

* Arwain ar brosiect gwefan newydd
yr Urdd (2026) gyda’r Pennaeth TG.

e Cynrychioli'r Urdd mewn digwyddiadau
strategol, trafodaethau a fforymau
cenedlaethol.

Arweinyddiaeth a Rheoli

* Arwain, ysbrydoli a chefnogi tim
cyfathrebu a marchnata (5 aelod).

* Gosod blaenoriaethau, rheoli cyllidebau
a sicrhau gwerth am arian ar draws:

- Ymgyrchoedd Corfforaethol

- Systemau Aelodaeth

- Cyfathrebu a PR

- Cyfryngau Cymdeithasol a Gwefan
- Cylchgronau’r Urdd

* Sicrhau perfformiad uchel ac arloesi
yny tim.

» Darparu adroddiadau strategol i'r Uwch
Dim Rheoli a byrddau mewnol ac allanol.

* Ymateb i dueddiadau cyfathrebu newydd
er mwyn sicrhau bod yr Urdd yn parhau’'n
berthnasol ac yn flaengar.

Manyleb y Person

Profiad Hanfodol

Profiad uwch o strategaethau cyfathrebu,
marchnata a dylanwadu.

Arwain tim a rheoli adnoddau
- pobl a chyllideb.

Rheoli sefyllifaoedd cyfathrebu sensitif
neu argyfwng.

Gweithio gyda rhanddeiliaid lefel uchel
(gan gynnwys llywodraeth).

Sicrhau cydlyniad brand a llais sefydliadol.

Gwybodaeth a Sgiliau

Sgiliau cyfathrebu ar lafar ac ysgrifenedig
rhagorol yn Gymraeg ac yn Saesneg.

Dealltwriaeth fanwl o’r tirwedd wleidyddol
yng Nghymru.

Medrau dylanwadu, arwain ar newid,
a meddwl strategol.

Hyder mewn defnyddio technegau digidol
a sianeli cyfathrebu modern.

Medrau trefnu a blaenoriaethu tasgau
cymbhleth.

Ymddygiadau ac Agweddau

Brwdfrydedd dros genhadaeth yr Urdd.
Agwedd flaengar, arloesol ac ysbrydoledig.

Ymrwymiad i hyrwyddo’r Gymraeg
a chynhwysiant cymdeithasol.

Hyblygrwydd ac awydd i ddatblygu'n
broffesiynol.

Gofynion Ychwanegol

Trwydded yrru lawn a defnydd o gerbyd
ar gyfer teithio busnes.

Bydd angen gwiriad gan y Gwasanaeth
Datgelu a Gwahardd (GDG)

Sut i wneud cais
e CV cyfredol

e Llythyr eglurhaol (uchafswm
o 2 dudalen) yn nodi sut rydych
yn bodloni manyleb y person

| wneud cais, anfonwch:

E-bostiwch eich cais i:
swyddi@urdd.org

Dyddiad cau:
Hanner dydd, 01.07.2025

Cyfweliadau:
Yn cael eu cynnal ar 14.07.2025

